            Тэма: Лічэбнік. Сінтаксічная сувязь лічэбнікаў з назоўнікамі. Правапіс лічэбнікаў (11’ клас)


Мэты: 1) паўтарыць і паглыбіць веды школьнікаў аб лічэбніку, граматычнай сувязі яго з назоўнікамі;



2) развіваць уменне правільна выкарыстоўваць у маўленні, скланяць і спалучаць лічэбнікі з іншымі словамі;



3) выхоўваць пачуццё таварыскасці, калектывізму.


Тып урока: урок паўтарэння і абагульнення


Матэрыялы і абсталяванне: апорныя канспекты
Ход урока

1. Арганізацыйны момант 


2. Паведамленне тэмы, пастаноўка мэт і задач урока


- Наш урок заснаваны на паўтарэнні марфалагічных асаблівасцей лічэбніка, яго сінтаксічнай сувязі з назоўнікамі. Давайце пры дапамозе наступных дзеясловаў акрэслім, чым павінны займацца:

а) паўтарыць … 

б) прааналізаваць…

в) падабраць…

г) навучыцца адрозніваць…


3. Праверка дамашняга задання 


4. Уступнае слова настаўніка


- На мінулых уроках мы вывучалі, што такое назоўнік, прыметнік. Скажыце, калі ласка, а што можна лічыць – прадметы ці прыметы. (Прадметы: два вучні, пяцёра дзвярэй і інш.) Падумайце, наколькі важна лічыць прадметы (пасля прачытання верша Г.Бураўкіна “Каханне першае помніцца” вучні адзначаюць, што лічэбнікі дапамагаюць стварыць уяўленне пра колькасць прадметаў, устанавіць іх градацыю):



Ад былога-даўняга застанецца лепшае:




І душа трывогаю і святлом напоўніцца.




І каханне першае,




І каханне першае




Помніцца,




Помніцца,




Помніцца…


5. Паглыбленае паўтарэнне, замацаванне на практыцы

Заданне 1. Запішыце тэкст (змешчаны на дошцы), перадаўшы лічбы словамі, парадкавыя лічэбнікі падкрэсліце адной рыскай. Колькасныя – дзвюма. Падумайце, наколькі важнае выкарыстанне лічэбнікаў у дадзеным тэксце?

На 1 студзеня 1990 г. 12 гарадоў Беларусі ўстанавілі сяброўскія сувязі з 20 гарадамі 11 краін свету:

Мінск – Нотынгем (Вялікабрытанія), 1957;


Сэндай (Японія), 1973;


Бангалор (Індыя), 1973;


Ліён (Францыя), 1976;


Луанда (Ангола), 1976;


Мерыда (Мексіка), 1979;


Дэтройт (ЗША), 1983;

Жодзіна – Венісье (Францыя), 1968;

Магілёў – Вілербан (Францыя), 1973;

Орша – Воз-ан-Влен (Францыя), 1973;

Гродна – Лімож (Францыя), 1976 і інш.


Вучні тлумачаць, якія лічэбнікі з’яўляюцца парадкавымі, а якія – колькаснымі, тлумачаць правапіс падкрэсленых слоў (пры гэтым можна карыстацца апорным канспектам па тэме “Скланенне лічэбнікаў”).

- Думаю, ніхто не сумняваецца, што сяброў трэба ўмець сустракаць, частаваць. А для гэтага неабходна вучыцца кухарству, знаёміцца з тымі словамі, якія выкарыстоўваюць ці выкарыстоўвалі прадстаўнікі дадзенай прафесіі ( пасля аналізу арфаграм вучні тлумачаць, што такое плошка, апалонік, збан і інш.), умець спалучаць словы з лічэбнікамі.

Заданне 2. Запішыце лічэбнікі словамі (можна карыстацца апорнымі канспектамі)
	Варыянт 1
	Варыянт 2

	1. 5 булкамі
	1.  168 грамамі

	2. 7 батонамі
	2.  У 3200 (грам)

	3. 30 бутэрбродамі
	3. З 297 (грам)

	4. 2 талерка
	4. 8 (кубкі)

	5. 2 збаны
	5. 168 грамамі

	6. (Абодва, абедзве) часткі
	6. 4/9 (чарпак)

	7. (Абодва, абедзве) відэльцы
	7. 7/15 (чарпак)

	8. 5-тысячны
	8. 7/20 (чарпак)

	9. 125-ы
	9. 8/15 (яблык)

	10. 11-гадзінны
	10. 3/16 (яблык)

	11. 2/9 (працэнт)
	11.  8-гадзінны

	12. 7/13 (працэнт)
	12. 137-ы

	13. 6/11 (сподачак)
	13. 7-тысячны

	14. 9/10 (сподачак)
	14. (Абодва, абедзве) (нож)

	15. 4/5 (сподачак)
	15. (Абодва, абедзве) (каструля)

	16. 4 (дзверы)
	16. 2 апалонікі

	17. 7 (плошкі)
	17. 2 біклагі

	18. З    395 (грам)
	18. 20 тортамі

	19. У 2300 (грам)
	19. 8 нажамі

	20. 157 грамамі
	20. 9 банкамі


Узаемаправерка. Вучні мяняюцца сшыткамі, правяраюць, ці супадаюць формы лічэбнікаў ( у двух варыянтах адказы супадаюць у такой паслядоўнасці: 1 (1вар.) – 20 (2 вар.), 2 (1 вар.) – 19 (2 вар.) і г. д.). Далей тлумачацца дапушчаныя памылкі
Фізкультхвілінка
Заданне 3. Перакладзіце і запішыце па-беларуску:
Три новых стола, два выходных дня, сегодня – третье декабря, в трёх шагах от нас, трое студентов, пять прочитанных книг, обе сестры. 
Заданне 4 (творчае). Адзін з даволі старажытных і адначасова сучасных беларускіх рэцэптаў – прыгатаванне бульбянай бабкі з грыбамі: сушаныя грыбы замочвалі ў вадзе, варылі, дробна секлі, смажылі на алеі з цыбуляй і запякалі ў надзёртай бульбе, у якую дадавалі солі і трохі мукі. А мы паспрабуем стварыць наш, беларускі рэцэпт  “прыгатавання” сяброўскага настрою, выкарыстаўшы лічэбнікі.
6. Падагульненне і сістэматызацыя вывучанага 

Зачытваюцца адказы вучняў, настаўнік задае пытанні аб правапісе лічэбнікаў, ацэньваюцца найбольш удалыя рэцэпты

7. Рэфлексія

Вучні напаўняюць кубак сваім настроем на ўроку (неабходна запісаць пачуцці, адносіны да работы на занятку)

8. Дамашняе заданне: адшукаць рэцэпт беларускай кухні з лічэбнікамі, якія неабходна запісаць словамі, вусна абгрунтаваць правапіс слоў; паўтарыць скланенне займеннікаў.

